
1. ONESPENA EMATEA ARABAKO FORU ALDUNDIAREKIN DAGOEN HITZARMENARI, GIZARTE 
ZERBITZUAK BEHIN-BEHINEAN EMATEN JARRAITZEKO. 

Alkateak adierazten du, Arabako Foru Aldundiak eman zuela abenduaren 28ko 883/2022 Erabakia, 
Gobernu Kontseiluaren abenduaren 26ko 904/2016 Erabakiaren seigarren luzapena onartzen duena, 
2023ko abenduaren 31 arte. Erabaki horren bidez onartzen da, Aldundiak eta Arabako Lurralde 
Historikoko 20.000 biztanletik beherako udalerriek gizarte zerbitzuak kudeatu izan dituzten moduan behin 
behinean eustea. 

Aramaioko Udalak egin beharrekoa da, badagokio, luzapena ontzat ematea eta hartutako erabakiaren 
ziurtagiria Arabako Foru Aldundiari jakinaraztea. 

Erabakiaren testua bidali dute Foru Aldunditik. Jasotako dokumentuak horrela dio, hitzez hitz: 
“Arabako Foru Aldundiko Diputatuen Kontseiluaren abenduaren 26ko 904/2016 Erabakiaren seigarren luzapena onestea. Erabaki 
horren bidez, onesten da udaletako gizarte zerbitzuak behin-behinean ematen jarraitzea, Aldundiak orain arte kudeatu izan dituen 
bezala. 

Eskumenen banaketa berriaren ondorioz, eta, zehazkiago, Gizarte Zerbitzuei buruzko abenduaren 5eko 12/2008 Legeak 
ezarritako lehen mailako arretako eta bigarren mailako arretako zerbitzuen horniduraren arteko bereizketaren ondorioz, bai eta 
herritarrei gizarte zerbitzuen hornidura bermatzeko borondate irmoaren ondorioz ere, Arabako Foru Aldundiko Gobernu 
Kontseiluak gizarte zerbitzuak behin-behinean mantentzeko erabaki bat onetsi zuen 2016ko abenduaren 26an, foru eta toki 
administrazioaren artean modu partekatuan kudeatzen ziren zerbitzuak berrantolatzeko lanean jarraitzen zen bitartean, eta 
akordio hori erdietsi zen Aldundiak eta Arabako Lurralde Historikoko 20.000 biztanletik beherako udalerriek zerbitzu horiek orain 
arte kudeatu izan dituzten baldintzetan; 24 hilabeteko indarraldia zeukan, hau da, 2018ko abenduaren 26ra arte.  

Erabaki horren helburua zen Arabako herritarrek Gizarte Zerbitzuen Euskal Sistemako prestazioak eta zerbitzuak eskuratzeko 
duten eskubide subjektiboa guztiz bermatuta geratzea, Erakundearteko Mahaiak, gehienez ere 24 hilabeteko epean, gizarte 
zerbitzu guztiak emateko behar diren baliabide tekniko, ekonomiko eta juridikoak proposatzen zituen bitartean, bakoitzari 
dagokion eskumen esparruan.  

Une horretatik aurrera, Arabako Lurralde Historikoko zerbitzuen berrantolaketa eta kudeaketa formula lantzen hasi zen, eskumen 
banaketa berriaren ondorioz, eta toki erakundeekin lankidetzan aritu zen, Gizarte Zerbitzuen Legean, Karterari buruzko Dekretuan 
eta Plan Estrategikoan xedatutakoa betetzeko, betiere egungo Gizarte Zerbitzuen Euskal Sistemarekin bat datorren ikuspegi 
tekniko, juridiko eta finantza nahikotasuneko ikuspegitik. 

2018ko ekitaldian amaitu zen Etxeko Laguntza Zerbitzuari dagokion lana. Zerbitzu hori udal eskumenekoa da, Karterari buruzko 
Dekretuaren 1.2 fitxaren arabera, eta, horretarako, 20.000 biztanletik beherako Arabako 50 udalerriek erabaki zuten eskumenak 
eskuordetzea, zerbitzu horri lotutako administrazio prozedurak garatzeko eta dagokion prezio publikoa kobratzeko, bai eta 
zerbitzu horren kudeaketa osoa Arabako Foru Aldundiari ematea ere, Gizarte Ongizaterako Foru Erakundearen bidez. Halaber, 
Etxeko Laguntza Zerbitzua ematea arautzen duen ordenantza onesteaz gainera, zerga ordenantza onetsi zuten euren prezio 
publikoen aplikazioa arautzeko. 

Aldeek beren gain hartutako gainerako konpromisoak amaitzeke zeudenez, Arabako Lurralde Batzordeak, 2018ko azaroaren 8an 
egindako bileran, erabaki zuen Arabako Foru Aldundiari eskatzea abenduaren 26ko Gobernu Kontseiluaren 904/2016 Erabakia 
beste hemezortzi (18) hilabetez luzatzeko, hau da, 2020ko ekainaren 26ra arte. Luzapen hori Gobernu Kontseiluaren abenduaren 
21eko 765/2018 Erabakiaren bidez ere onetsi zen.  

Emandako luzapenean ezinezkoa izan zen egiteke zegoen lana egitea, eta une horretan ezin izan zitzaion heldu, COVID-19k 
sortutako osasun larrialdiak ekarri zuen egoera zailaren ondorioz. Horregatik, bigarren luzapena proposatu zuen Arabako Foru 
Aldundiak, eta hala erabaki zuen Arabako Lurralde Batzordeak, 2020ko apirilaren 16an egindako bilkuran. Azkenean, maiatzaren 
26ko 222/2020 Erabakiaren bidez onetsi zen. 

2020ko ekitaldian, Zorroaren Dekretuko 1.7.1 fitxaren arabera, Eguneko Arretarako Landa Zentroei dagokien lana amaitu zen, 
baina hura abian jartzeko 2021eko ekitaldi guztia behar izan da. Hala, gainerako konpromisoak betetzeke zeudenez, Gobernu 
Kontseiluaren abenduaren 29ko 720/2020 Erabakiaren bidez, hirugarren luzapena erabaki zen, 2021eko abenduaren 31ra 
artekoa. 

Gobernu Kontseiluaren abenduaren 28ko 845/2021 Erabakiaren bidez, laugarren luzapena onetsi zen, 2022ko ekainaren 30era 
artekoa, bai eta, horrekin batera, etxebizitza komunitarioekin lotutako lanak martxoan amaitzeko eta gainerakoa ekainaren 
30erako amaitzeko konpromisoa ere. 

2021eko eta 2022ko ekitaldietan, gainerako udal zerbitzuetan lan egiten jarraitu da, eta honako hau gauzatu da: etxebizitza 
komunitarioetan, beharrezko dokumentazio guztia egin da, eta erakundeen konpromiso ekonomikoak erabakitzeko zain geratu 
dira; gizarte eta hezkuntza esku-hartzeko zerbitzuan, berriz, sarbide arautegia prestatu da, zeina behin betiko onesteke baitago. 
Bosgarren luzapena onetsi zen Kontseiluaren ekainaren 28ko 396/2022 Erabakiaren bidez. Hala ere, egiteke zeuden lanak ezin 
izan direnez amaitu, egokitzat jotzen da Gobernu Kontseiluaren abenduaren 26ko 904/2016 Erabakiaren seigarren luzapena 
izapidetzea, 2023ko abenduaren 31ra artekoa. 

Horregatik, Gizarte Politiken Saileko foru diputatuak proposatuta, eta Gobernu Kontseiluak gaur egindako bilkuran gaia aztertu eta 
gero, hau 

ERABAKITZEN DUT 

Lehenengoa. Onespena ematea seigarren aldiz luzatzeari, 2023ko abenduaren 31 arte, Gobernu Kontseiluaren abenduaren 
26ko 904/2016 Erabakia, zeinaren bidez onetsi baitzen gizarte zerbitzuak behin-behinean ematen jarraitzea, Aldundiak eta 20.000 
biztanle baino gutxiago dituzten Arabako udalek orain arte kudeatu izan dituzten bezala. Luzapen aldi honetan, mapa egiteko 
eratutako erakunde arteko mahaiak proposatuko du zein izango diren gizarte zerbitzu guztiak benetan emateko behar diren 
baliabide teknikoak, ekonomikoak eta juridikoak, administrazio bakoitzari dagozkion eskumenen esparruan. Mapa hori pixkanaka 
ezarriko da aldi honetan. 

Hona hemen sartu diren gizarte zerbitzuak: 

- 1.3.A fitxa. Gizarte eta hezkuntza arloan eta arlo psikosozialean esku hartzeko zerbitzua. Prebentzio komunitarioaren eta 
bazterkeriaren arloko programak: 

 - Baztertuta geratzeko arriskuan dauden gizataldeak landa-eremuan gizarteratzeko zerbitzuak. 

Gizarte Ongizaterako Foru Erakundeak bere gain hartzen du, batetik, erabiltzaileak zerbitzu horretara bideratzea, 
dagokion eskubide subjektiboaren aitorpenarekin, eta, beste aldetik, zerbitzua zeharkako kudeaketaren bidez 
ematea. 

- 1.3.B fitxa. Gizarte eta hezkuntza arloan eta arlo psikosozialean esku hartzeko zerbitzua. Haurrak babesteko eremuko 
programak: 

- Familian esku hartzeko programa espezializatua, arreta psikologiko eta psikopedagogikoko zerbitzua eta izaera 
psikosozialeko ikerketa edo balorazio txostenak egitea, hori guztia babesgabetasun-arrisku arin edo ertaineko egoeran 
dauden adingabeentzat. 

Gizarte Ongizaterako Foru Erakundeak bere gain hartzen du, alde batetik, babesgabetasun arin eta ertaineko 
egoeran dauden adingabeak, udal-eskumenekoak, programa/zerbitzu horietara bideratzea, eta, bestetik, zerbitzua 
zeharkako kudeaketaren bidez ematea. 

- 1.5 fitxa. Gizarte Zerbitzuen eremuan partaidetza eta gizarteratzea sustatzea. 

Gizarte Ongizaterako Foru Erakundeak prebentzio komunitarioko zerbitzu bat dauka, ALHko kuadrilletan 
banatutako hiru teknikari dituena. Haren lana prebentzio unibertsal, egokitu eta selektiboaren arloko irizpideak eta 
esku-hartzeak homogeneizatzea da, prebentzio unibertsala udal eremukoa izanik. 

- 1.9.1.2 fitxa. Genero indarkeria jasan duten emakumeentzako bizileku zerbitzuak/harrera-pisuak: 

Gizarte Ongizaterako Foru Erakundeak bere gain hartzen du, zerbitzu hori ez duten landa-eremuetan, alde batetik, 
erabiltzaileak zerbitzu horretara bideratzea eta, bestetik, biktima diren emakumeak artatzeko harrera-pisuak 
erabilgarri edukitzea. 

- 1.9.3 eta 1.9.4 fitxak. Adinekoentzako bizileku zerbitzuak: 

 - Udalekiko hitzarmenak, etxebizitza komunitarioak kudeatzeko eta mantentzeko. 

Gizarte Ongizaterako Foru Erakundeak bere gain hartzen du erabiltzaileak zerbitzu horretara bideratzea, dagokion 
eskubide subjektiboaren aitorpenarekin; udalak, berriz, zerbitzu hori emateaz arduratzen dira, ondorioz Arabako 
Foru Aldundiak finantzatzen duelarik. 

Bigarrena. Erabaki honen lehenengo apartatua eraginkorra izango da baldin eta udalerri bakoitzeko udal organo eskudunak 
ziurtagiria egin eta hura helarazten badio Arabako Foru Aldundiari. 

Hirugarrena. Erabaki hau bigarren apartatuan aipatutako udalerriei helaraztea, 2023ko martxoaren 31 baino lehen bete ahal 
izateko bigarren apartatutan xedatutakoa, hala badagokio. 

Laugarrena. Gizarte Zerbitzuen Saileko foru diputatuari ahalmena ematea erabaki honetan xedatzen den guztia garatu eta 
kudeatzeko. 

Bosgarrena. Erabaki honen aurka administrazioarekiko auzi errekurtsoa jar daiteke Gasteizko administrazioarekiko auzietarako 
epaitegietan, bi hilabeteko epean, hura jakinarazi eta hurrengo egunetik aurrera kontatuta, uztailaren 13ko 29/1998 Legeak 44.1, 
8.1 eta 46.1 artikuluetan xedatutakoarekin bat etorriz.” 

 

Besterik gabe, alkateak aurkezten du Ogasun, Antolaketa eta Funtzionamendu Batzordeak Udalbatzari 
egiten dion erabaki proposamena: 

Lehena.- Ontzat ematea Arabako Foru Aldundiaren abenduaren 28ko 883/2022 Erabakia, Gobernu 
Kontseiluaren abenduaren 26ko 904/2016 Erabakiaren seigarren luzapena onartzen duena, 2023ko 
abenduaren 31 arte. 

Bigarrena.- Dagokion ziurtagiria helaraztea Arabako Foru Aldundiari, udalbatzaren adostasunaren berri 
izan dezan. 

Alkateak bozketa deitu eta Udalbatzak, bertaratutako zinegotzien aldeko botoarekin, aho batez, Gizarte 
Ongizate Batzordearen proposamenez, ONETSI ETA BERE EGIN DU.” 

2. ONARTZEA, BADAGOKIO, 2023 EKITALDIRAKO UDAL AURREKONTUA. 

Alkateak aurkeztu du 2023 urteko ekitaldiari dagokion aurrekontu egitasmoa. Esan beharra dago, 
laburbilduz, aurrekontu egitasmoa egin dela, indarrean dagoen 3/2004 Foru Arauak, otsailaren 9koak, 
Lurralde Historikoko Toki Erakundeen Aurrekontuei buruzkoak agindutakoarekin bat eta bertan jasotzen 
diren dokumentuek osotzen dutela.  

Halaber, aipatutako dokumentazio horren zati adierazgarrienaren kopia bidali zitzaien aurretiaz bilkurako 
kide guztiei eta, horretaz gain, dagokion batzordean azaldu ziren egitasmoaren muina eta ildo nagusiak. 
Azpimarragarria da, indarrean dagoen legediaren arabera, aurrekontu orokorraren egitasmoak jasotzen 
dituela bi erakunderen aurrekontuak: batetik, Aramaioko Udaleko aurrekontua; eta, bestetik, Aramaioko 
Argindar Banatzailea, S.A.rena (azken horren aurrekontua onartzea bere administrazio kontseiluari 
dagokio). 

Alkateak laburpena egiten du, Aramaioko Udalaren berariazko aurrekontuari buruz, kapitulu eta partida 
adierazgarrienak aipatuz. Baita ere, azpimarratzen du, ondorengo aurreikuspenak jasotzen dituela: 
batetik, sarrerak 2.272.000,00.-€ (iazkoarekin konparatuz, %14,93ko jaitsiera); eta, bestetik, gastuak, 
2.272.000,00.-€ (iazkoarekin konparatuz, %14,93ko igoera).  

Juan Antonio Peña Orobengoak hitza hartu eta, esaten du, Ogasun Batzorderako aurkeztu zituztela 
beraien proposamenak 2023ko aurrekontuan jasotzeko eta, baita ere, bertan jaso zutela guztiei buruzko 
erantzuna. Esaten du herritarrentzat proiektu potolo bat botatzen dutela faltan, aurten ere betiko ildotik 
jarraitzen duela udalaren proposamenak. 

Pedro Elosegui González de Gamarra zinegotziak hitza hartu eta, gehitzen du, badakiela zein izango den 
beraien proposamenentzat erantzuna, laburbilduz, ez direla udalaren eskumenekoak. Baina horren 
aurrean ezin dela udala geldi egon, proposatu eta bultzatu egin behar duela dagokion erakundean presio 
eginez. Gauzak prestatu, aurkeztu eta ekintzailetza erakutsi. 

Alkateak erantzuten dio, udalaren eskumenekoak ez diren proiektuak aurrera eramatea ezinezkoa denez, 
beste behar eta premia batzuei aurre egiten diotela. Udalaren eskumenez gain daudenekin, aldiz, 
dagokion erakundeetan aritzen direla lanean eta presioa egiten. 

Iban Herrarte Arana zinegotziak gaineratzen du, hainbat egitasmorekin gertatzen dela, eskumena 
dagokion erakundera jo, asmoa aurkeztu eta erakunde horretan ongi iruditzea. Baina, tamalez, guztia 
gelditzen dela hitz politetan, aztertuko dutela esaten dutela, baina ez dela horren egikaritzeari buruzko 
ezer lortzen.   

Besterik gabe, alkateak aurkezten du Ogasun, Antolaketa eta Funtzionamendu Batzordeak Udalbatzari 
egiten dion proposamena:  

“Lehena.- Hasierako onarpena ematea 2023ko udal aurrekontu orokorrari. Ondorengoa da 
aurrekontuaren laburpena:  

 

- 2023 ekitaldiko udal aurrekontu propioa 

 

GASTUEN EGOERA  SARREREN EGOERA 

1. Langileen ordainsariak 538.004,60 €  1. Zuzeneko zergak 470.000,00 € 

2. Ondasun arrunten eta zerbi. erosk 1.089.825,00 €  2. Zeharkako zergak 34.000,00 € 

3. Interesak  3.000,00 €  3. Tasak eta bestelako sarrerak 230.369,01 € 

4. Transferentzia arruntak  244.170,40 €  4. Transferentzia arruntak 1.081.785,74 € 

6. Inbertsio errealak 396.500,00 €   5. Ondare sarrerak 285.530,00 € 

7. Kapital transferentziak  500,00 €   7. Kapital transferentziak 170.315,25 € 

     

Guztira 2.272.000,00 €  Guztira 2.272.00,00 € 

- 2023 ekitaldiko AAB enpresa publikoaren aurrekontua 

 

GASTUEN EGOERA  SARREREN EGOERA 

1. Langileen ordainsariak 62.125,90 €  3. Tasak eta bestelako sarrerak 423.582,48 € 

2. Ondasun arrunten eta zerbi. erosk 240.795,81 €    

6. Inbertsio errealak 120.660,77 €    

Guztira 423.582,48 €  Guztira 423.582,48 € 

 

- 2023 ekitaldiko bateratutako aurrekontu orokorra 

 

GASTUEN EGOERA  SARREREN EGOERA 
1. Langileen ordainsariak 600.130,50 €  1. Zuzeneko zergak 470.000,00 € 
2. Ondasun arrunten eta zerbi. erosk 1.330.620,81 €  2. Zeharkako zergak 34.000,00 € 
3. Interesak  3.000,00 €  3. Tasak eta bestelako sarrerak 653.951,49 € 
4. Transferentzia arruntak  244.170,40 €  4. Transferentzia arruntak 1.081.785,74 € 
6. Inbertsio errealak 517.160,77 €   5. Ondare sarrerak 285.530,00 € 
7. Kapital transferentziak  500,00 €   7. Kapital transferentziak 170.315,25 € 
     

Guztira 2.695.582,48 €  Guztira 2.695.582,48 € 

 

Bigarrena.- Agintzea, dagokion iragarkia argitaratzea Arabako Lurralde Historikoaren Aldizkari Ofizialean 
eta hamabost eguneko epea irekitzea epealdi horretan interesatuek espedientea aztertu eta udalbatzari 
egoki deritzoten erreklamazioak aurkeztu ahal izateko, 3/2004 Foru Arauak, otsailaren 9koak, Lurralde 
Historikoko Toki Erakundeen Aurrekontuei buruzkoak, 15.1 artikuluan xedatutakoa betez. 

Hirugarrena.- Jakinaraztea, halaber, epealdi horretan erreklamaziorik aurkezten ez bada, aurrekontua 
behin betiko onetsitzat joko dela, beste erabakiren bat hartu beharrik gabe.” 

Bozketa deitu eta Udalbatzak, EH Bilduko zinegotzien aldeko 6 botorekin eta EAJ-PNVko zinegotzien 
aurkako 2 botoekin, Ogasun, Antolaketa eta Funtzionamendu Batzordearen proposamena, ONETSI ETA 
AKORDIO MAILARA JASO DU. 

 

3. ONARTZEA ARAMAIOKO H.A.P.O.-REN 2. ALDAKETAREN BEHIN-BEHINEKO ONARPENAREN 
TESTU BAT EGINA ONESTEA, E.A.E.L.A.B.-EN TXOSTENEAN ADIERAZITAKO ZUZENKETAK ETA 
PROPOSAMENAK BETETZEKO. 

Alkateak idazkariari hitza ematen dio eta, horrek gogorarazten du, Aramaioko Udalaren Osoko Bilkurak, 
2021eko urriaren 28an egindako saioan ebatzi zuela aho batez, behin behineko onarpena ematea 
Aramaioko H.A.P.O.ren 2. aldaketa puntualari. Ondoren, bere jardunbidea jarraituta, EAELABra bidali 
zen egoki den espedientea, organo horrek egin beharreko txosten edo ebazpena eman ahal izateko. 
Emandako txostenaren ondorioz, ebazpenak zenbait zuzenketa eta proposamen egin zituen onartutako 
behin-behineko onarpenaren dokumentuan jasotzeko. Hartara, testuaren talde idazleak behin-behineko 
onarpenaren testu bategina egin zuen, EAELABek txostenean adierazitakoak kontuan hartzeko.  

Besterik gabe, alkateak aurkezten du Antolakuntza eta Ogasun Batzordeak Udalbatzari egiten dion 
erabaki proposamena:  

Lehena.- Aramaioko H.A.P.O.-ren 2. aldaketaren behin-behineko onarpenaren testu bategina onestea 
E.A.E.L.A.B.-en txostenean adierazitako zuzenketak eta proposamenak betetzeko. 

Bigarrena.- Beharrezko aldaketak eginda, HAPOaren 2 aldaketaren espediente osoa dagokion foru 
organoari bidaltzea, Arabako Foru Aldundiak behin betiko onarpena eman diezaion.” 

Alkateak bozketa deitu eta Udalbatzak, bertaratutako zinegotzi guztien aldeko botoarekin, aho batez, 
Antolakuntza eta Ogasun Batzordearen proposamena, ONETSI ETA AKORDIO MAILARA JASO DU.” 

 

4. ONARTZEA ALKATEA ESKUORDETZEA PLAN FORALAREN BAITAN DAGOEN UDAL 
KIROLDEGIKO OBRAREN ZIURTAGIRIAK BIDERATZEKO. 

Alkateak gogorarazten du, Aramaioko Udalaren Osoko Bilkurak, 2022ko irailaren 29an egindako saioan, 
ebatzi zuela aho batez, esleitzea CONSTRUCCIONES APLIBUR, S.L. enpresari (I.F.K. B09588740), 
“MAIDER UNDA” UDAL KIROLDEGIA ERABERRITZEKO ETA HANDITZEKO OBRA exekutatzeko 
kontratua. Halaber, gaineratzen du, obra hau plan foralaren baitan dagoela eta esleipendunak obra 
ziurtagiriak aurkeztu eta horri ordaindu bezain laster foru aldundian aurkeztu behar dela udalari dagokion 
ordainketa egin diezaion. Hartara, kasu horietan kontratazio organoaren, hots, plenoaren eskumena 
denez ziurtagiri horiei oniritzia eman eta ordainketa agintzea, prozedura errazteko asmoz, proposatzen 
da alkatea eskuordetzea ziurtagiri horiek onartu eta ordainketa agintzeko, beti ere, obra ziurtagiri horiek 
dagokion udal teknikariaren oniritzia eta hirigintza batzordearen oniritzia jaso ondoren.  

Besterik gabe, Alkate-lehendakariak aurkezten du, Antolakuntza eta Ogasun Batzordearen 
proposamena:  

“Lehena.- Alkatea eskuordetzea “MAIDER UNDA” UDAL KIROLDEGIA ERABERRITZEKO ETA 
HANDITZEKO obrari dagozkion ziurtagiriak onartu eta horien ordainketa agintzeko, beti ere, 
dokumentuok aurretiaz dagokion udal teknikariaren oniritzia jaso baldin badute eta, baita ere, 
hirigintza batzordearena.   

Bigarrena.- Egiten den ordainketa bakoitzaren berri eman beharko dio alkateak Udalbatzari.” 

Bozketa deitu eta Udalbatzak, bertaratutako zinegotzi guztien aldeko botoarekin, aho batez, Antolakuntza 
eta Ogasun Batzordeak adostutako oinarriak eta proposamena, ONETSI ETA AKORDIO MAILARA 
JASO DU. 

 

5. ONARTZEA, BADAGOKIO, LINATZAKO LUR SAIL BATEN SALEROSKETA FORMALIZATZEKO 
ALKATEA ESKUORDETZEA.  

Alkateak adierazten du, Aramaioko Udalak, 2016ko ekainaren 30eko osoko bilkuran, berretsi egin zuela 
GANZAGA mendiko katastroko 3. poligonoko 524 eta 525 partzelak erosteko interesa, 15.669 m2-koak, 
4.544,01 €ko prezioan guztira, Arabako Basogintza Elkarteko baso-ingeniari tekniko Eduardo Rodríguez 
Rubio jaunak 2016ko ekainaren 29an egindako balorazioaren arabera. Erosketa dokumentu pribatuan 
jaso eta udalak egoki zen diru kopurua ordaindu zuen arren, hainbat dokumentu zuzendu beharra 
zegoenez, ez zen eskritura publikoetan jaso eta, horrenbestez, ez zen jabetza erregistroan inskribatu. 
Oraingoan, berriz, dokumentuen arazoa zuzendu egin denez, eskritura publikoan jasotzeko une 
aproposa da. 

Besterik gabe, Alkate-lehendakariak aurkezten du, Antolakuntza eta Ogasun Batzordearen 
proposamena:  

“Bakarra.- Alkatea eskuordetzea, GANZAGA mendiaren (katastroko 3. poligonoko 524 eta 525 
partzelak) salerosketa eskritura publikoan jasotzeko dagokion prozedurarekin lotutako dokumentu 
eta agiriak sinatu eta jardunbide osoa aurrera eramateko.” 

Bozketa deitu eta Udalbatzak, bertaratutako zinegotzi guztien aldeko botoarekin, aho batez, Antolakuntza 
eta Ogasun Batzordeak adostutako oinarriak eta proposamena, ONETSI ETA AKORDIO MAILARA 
JASO DU. 

 

Azkenik, eztabaidatzeko beste gairik ez dagoenez, alkateak bukatutzat eman du osoko bilkura hau, 
goiburuan adierazitako egunean eta orduan, eta nik Aramaioko bitarteko idazkari-kontuhartzaileak, hala 
ziurtatzen dut, alkatearen oniritziarekin. 

 


